
ACTA DA SESIÓN EXTRAORDINARIA 1/2025 DO PLENO DO LUNS 13 DE XANEIRO DE 2025

No Salón de Plenos da Casa Consistorial, ás 09:40 horas do luns 13 de xaneiro de 2025 ten lugar a sesión

Extraordinaria, en Primeira convocatoria, baixo a presidencia do alcalde, FRANCISCO JAVIER GESTAL

POSE, do Grupo municipal Alternativa dos Veciños de Carral, asistindo os/as concelleiros/as seguintes:

Alternativa dos Veciños

INMACULADA MANTIÑAN INSUA

ROCIO RABUÑAL BOUZAS

NATALIA PATIÑO CAÑAS

Partido Popular

CRISTINA CASAL DIZ

OSCAR BODELO GOMEZ 

MARIA ISABEL LOPEZ PEREZ

Grupo Mixto:

PATRICIA BLANCO FIDALGO-Grupo Mixto (PSdG_PSOE)

Non adscrito: 

FRANCISCO BELLO HERMIDA

Non asisten:

SUSANA GUIMAREY GARCIA-Xustifica a súa ausencia

MARÍA MERCEDES CARIDAD LOPEZ-Xustifica a súa ausencia

JOSE LUIS FERNANDEZ MOURIÑO-PP

CARLOS BABEITO REY-PP

Foron asistidos pola secretaria, REBECA VAZQUEZ VAZQUEZ.

ORDE DO DÍA:

UNICO.- Ditame asunto participación do concello de Carral no Plan Provincial de Cooperación ás Obras e 

Servizos de competencia municipal (plan único de concellos) Pos+Adicional 1/2025, da Deputación 

Provincial da Coruña, para o financiamento de Gastos Sociais Extraordinarios do exercicio 2025, 

(Expediente Tedec 2024/A008/000051)

Polo alcalde procédese á lectura da proposición relacionada coa orde do día:

“DITAME COMISIÓN ASUNTOS DO PLENO 08 DE XANEIRO DE 2024

UNICO .- DITAME ASUNTO PARTICIPACIÓN DO CONCELLO DE CARRAL NO PLAN PROVINCIAL DE
COOPERACIÓN  ÁS  OBRAS  E  SERVIZOS  DE  COMPETENCIA  MUNICIPAL  (PLAN  ÚNICO  DE
CONCELLOS)  POS+ADICIONAL  1/2025,  DA  DEPUTACIÓN  PROVINCIAL  DA  CORUÑA,  PARA  O
FINANCIAMENTO DE GASTOS SOCIAIS EXTRAORDINARIOS DO EXERCICIO 2025,  (Expediente  Tedec
2024/A008/000051)

Intervén o Sr. Alcalde para indicar  que a intervención municipal fixo unha previsión de gastos de 596.877, 28€ deste

desglose dependen os gastos correntes de Servizos Sociais e indica 3 partidas, a partida A con 23.873,28 que irán destinados

a persoal, partida B de ampliación de gastos de emerxencia e o resto quedaría para dependencia. Continua dicindo o Sr.

Alcade que en canto  á  estimación  doutros  ingresos  públicos  ou  privados   serían  332.200,00  €.  O concello  terá  unha

estimación de gasto de 274.677, 28 € indica o Sr. Alcalde dos cales 57.309,11 € asignaraos a Deputación da Coruña.

Pola secretaria se procede á lectura da proposta de acordo a ditaminar relacionado coa orde do día

Intervencións....

Sen mais intervencións, sometido o dictame a votación:  a comisión informativa dictaminou favorablemente o seguinte

acordo con 3 votos a favor do grupo municipal Alternativa dos Veciños (3 votos), 3 abstencións do grupo municipal do

Partido Popular (2) e do grupo municipal PSDG-PSOE (1), e 1 voto en contra do concelleiro non adscrito (1 voto):

PRIMEIRO.- Participar no Plan provincial cooperación ás obras e servizos de competencia municipal  (Plan único de

concellos)  “POS + ADICIONAL 1/2025” da Deputación Provincial da Coruña para o financiamento de gastos sociais

extraordinarios, aceptar a totalidade das súas Bases, e solicitar a aplicación da achega provincial asignada aos gastos

sociais, segundo se indica a continuación:

Achega provincial preasignada do
POS+ADICIONAL/2025

          57.309,11€

 

GASTOS SOCIAIS
EXTRAORDINARIOS 2025

PREVISIÓN
DE GASTOS

ESTIMACIÓN
DOUTROS

ESTIMACIÓN
DO GASTO A

IMPORTE
SOLICITADO

OUTROS
RECURSOS

2025 INGRESOS
PÚBLICOS

OU
PRIVADOS

FINANCIAR
POLO

CONCELLO

POS+ADICIONAL
2025

PROPIOS
DO

CONCELLO

(A) (B) (C=A-B) (D) (E=C-D)

Gastos correntes 596.877,28 € 332.200,00 € 274.677,28 € 57.309,11 € 217.368,17 €

Investimentos: Tipoloxía i 0,00 € 0,00 € 0,00 € 0,00 € 0,00 €

Investimentos: Tipoloxía j 0,00 € 0,00 € 0,00 € 0,00 € 0,00 €

TOTAL GASTOS SOCIAIS
EXTRAORDINARIOS 2025

IMPORTES SOLICITADOS

I. Importe solicitado para gastos correntes 57.309,11 €

II. Importe solicitado para investimentos: Tipoloxía i 0,00€

III. Importe solicitado para investimentos: Tipoloxía j 0,00 €

TOTAL SOLICITADO POS+ADICIONAL 2025 (I+II+III) 57.309,11 €

SEGUNDO.- Comprometerse a facer constar a colaboración da Deputación da Coruña en toda a información (impresa,

informática ou audiovisual) que fagan das actividades ou investimentos subvencionados, así como, no seu caso, na súa

páxina web e/ou redes sociais.

TERCEIRO.- Facultar expresamente á Alcaldía para o todo o relacionado con tramitación e xestión do presente acordo e o

correspondente expediente.

Carral asinado dixitalmente na data e hora que figura na marxe.

O ALCALDE

Francisco Javier Gestal Pose”

Concede a palabra o Sr. Alcalde ao Sr. Bello.

Intervén o Sr. Bello Hermida para indicar que na comisión informativa do 8 de xaneiro o Sr. Alcalde faltou ao respecto a

varios dos concelleiros/as alí presentes e manifesta o Sr. Bello que o primeiro que debería de facer no día de hoxe o Sr.

Alcalde sería pedir desculpas por esas faltas de respecto. Continua o Sr. Hermida comentando que pronto vai a facer 6 anos

que o Sr. Gestal está de Alcalde e indica o Sr. Bello que quedou claro na comisión anterior que ainda non se entera de como

están os órganos colexiados nin a súa finalidade e invitao o Sr. Bello ao Sr. Alcalde a que se instrúa en como funcionan e a

finalidade dos órganos colexiados. 

Continua falando o Sr. Bello e indica que vai a leer dun libro  “Guía del Concejal” do ano 2019 que polo que o Sr. Bello

observa o Sr. Alcalde non se preocupou de ler. Lee o Sr. Bello “as función das comisións é doble  a) o estudo, informe e

consulta dos asuntos que serán sometidos ao pleno e b)  seguimento na xestión do Alcalde na Xunta de Goberno Local e os

concelleiros/as  con delegación  “.  Repite  o  Sr.  Hermida o  punto  a  “estudo,  informe e  consulta  dos  asuntos  que serán

sometidos ao pleno” e dicir, indica o Sr. Bello os concelleiros/as imos ás comisións para que se nos informe.

Continua o Sr.  Bello indicando que na comisión do día 8 de xaneiro os concelleiros e concelleiras foron dispostos  a

preguntar sobre a proposta que o equipo de goberno propón e fan unha serie de preguntas e como resultado o Sr. Alcalde

non ten nin idea do que están propoñendo e, indica o Sr. Hermida, o Sr. Alcalde indicanos ao resto dos concelleiros/as que

as preguntas as presentemos por escrito, todo isto con moitas faltas de respecto, incluso o Sr. Alcalde non quería deixar

intervir aos concelleiros/as e volve a insistir o Sr. Bello en que a comisión informativa é para que o Sr. Alcalde veña e lles

informe e deberían preparar os puntos que traen ás comisións xa que é unha vergoña, manifesta o Sr. Hermida, xa que hoxe

nótase que o Sr. Alcalde leu a documentación e sabemos que a solicitude da que se está a dar conta neste pleno é para

solicitar outra traballadora social para servizos sociais. 

Indica o Sr. Bello que o ano pasado xa se solicitou esta mesma subvención para a contratación doutra traballadora social e o

ano pasado non se contratou, é dicir, que eses cartos se perderon. Continua o Sr. Hermida preguntando se este ano se vai a

contratar a outra traballadora social xa que o Sr. Bello apoiará isto, o día da comisión informativa o Sr. Hermida votou en

contra porque non tiña toda a información, simplemente se indicou que eses cartos ían para gastos correntes e como non

sabía para que tipo de gastos correntes por iso o Sr. Bello na comisión informativa do día 8 de xaneiro votou en contra desta

solicitude. Indica o Sr. Bello que o informe de servizos sociais xa estaba feito e definían para que ían os cartos, emerxencia

social 10.000 e, para a traballadora social 23 mil e o resto para dependencia iso sería o que, manifesta o Sr. Hermida, o Sr.

Alcalde nos tería que dicir na comisión pero non no lo dixo porque non o sabía, indica o Sr. Bello que isto o único que

mostra é a incompetencia total do Sr. Alcalde e o equipo de goberno.

Reitera o Sr. Bello que se os concelleiros van a unha comisión teñen dereito a que se lles informe, a preguntar e o primeiro,

indica o Sr. Hermida, é que o Sr. Alcalde esté informado, xa que se veñen a propoñer algo e e non teñen nin idea do que se

vai a proponer….mal se vai a ir.

Concede a palabra o Sr. Alcalde á Sra. Patricia

Intervén a Sra. Blanco para indicar que o pasado día 8 se tivo unha comisión informativa relativa a este mesmo punto e os

tres  voceiros/as  da oposición consultaron exactamente o mesmo “que eran eses gastos  correntes, se ía unha cantidade

destinada a contratar un traballador ou traballadora social ou que eran eses gastos correntes”. A resposta por parte do

goberno, manifesta a Sr. Blanco, foi ningunha pero iso non lle sorprende á Sra Blanco xa que a súa percepción é que se vai

ás comisións informativas a cumplir o expediente.

Continua a Sra. Fidalgo indicando que a sorpresa foi que dúas horas despois da comisión se remite a convocatoria do pleno

do día 13 de xaneiro e na documentación achegada aparece a resposta a todas as preguntas que fixeran os voceiros da

oposición na comisión informativa.

Pregunta a Sra. Blanco se lle pode explicar o Sr. Alcalde, porqué non sabía nin el  nin a Sra. Concelleira de Servizos

Sociais, ambos presentes na comisión do 8 de xaneiro, ás 9 da mañá, o que ás 12 xa sabíamos todos porque nos mandaron a

documentación.  Insiste  a  Sra.  Fidalgo  en  como  poden  ter  o  valor  de  convocar  unha  comisión  informativa  ser  ter  a

información necesaria, indica a Sra. Patricia que prefiere dicir que non o sabían e non que o sabían e que non o querían

dicir. Indica a Sra. Patricia que lle parece irresponsable por parte do goberno facer algo así xa que é a área mais sensible de

todo o Concello. Indica a Sra. Fidalgo que o equipo de gobernó leva todo o ano queixándose de que non hai medios

humans, incluso cando a Sra. Blanco plantexou, hai dous meses, unha proposta para o Saf, na que se incrementaba o

traballo das traballadoras sociais, o equipo de goberno comentaba que non tiñan medios humans.

Indica a Sra. Fidalgo que non sabe se o motivo é irresponsabilidade ou deixadez  xa que o equipo de gobernó dí que non ten

medios humanos en Servizos Sociais, hai unha subvención coa cal se pode contratar outra traballadora social para aumentar

a capacidade deste departamento e o equipo de goberno dí que non sabe. Pregunta a Sra. Blanco como estes representantes

políticos poden querer tan pouco ao seu pobo, como poden querer tampoco aos seus maiores, aos dependentes, como poden

tratar este asunto de contratar mais persoal como si fora “a Festa de Fin de Ano”, indica a Sra. Blanco que lles da igual. 

Intervén a Sra. Inmaculada para indicar que o día da comisión tanto o Sr. Alcalde como ela mesma coñecían perfectamente

a que ia destinado a solicitude da subvención e matiza a Sra. Mantiñán que todos os concelleiros/as tiñan á disposición os

informes na secretaría do concello dende o día 2 de xaneiro. Manifesta a Sr. Mantiñán que non lle vai a consentir á Sra.

Blanco que diga que non quere a este pobo nin aos maiores xa que ela naceu e vive en Carral e nin ela nin o Sr. Alcalde

tratan os servizos sociais como “a festa de fin de ano”.

Continua a Sra. Inmaculada dicindo que a prioridade do equipo de goberno son os servizos sociais e intentan facelo o

mellor que saben e quere deixar claro que se preocupan por cada caso social que hai no concello, adicando moitas horas a

este tema xa que é o noso compromiso co pobo.

Resposta a Sra. Patricia á Sra. Inmaculada que non sabe si a documentación estaba ou non, posiblemente foi un erro pola

súa parte non pedir esa documentación pero, entende a Sra. Fidalgo que se lle envían a documentación, para a comisión

informativa,  vai toda. En todo caso, indica a Sra. Blanco que na comisión se preguntou polos tres voceiros o mesmo e nin o

Sr. Alcalde nin a Concelleira de Servizos Sociais contestaron 

Indica a Sra. Inmaculada que a obriga da Sra. Blanco era ter toda a documentación.

Resposta a Sra. Blanco que a obriga da Sra. Mantiñán é respostar cando lle preguntan.

Indica a Sra. Blanco que sí é certo que lle adican tantas hora a Servizos Socias é evidente que non son eficientes.

Concede a palabra o Sr. Alcalde á Sra. Isabel.

Intervén a Sra. López para indicar que reafirma as palabras dos outros dous voceiros da oposición e indica que viñenron de

boa fe a unha comisión informativa para que se lles informara, preguntaron en bos termos e tranquilamente calquera dos alí

presentes e por parte do Sr. Alcalde non se lles quixo respostar e sí teñen a obriga, tanto o Sr. Alcalde como o equipo de

goberno, de si saben contestar. Manifesta a Sra. Isabel que ela está totalmente dacordo co concelleiro Sr.Bello que tanto o

Sr. Alcalde como a concelleira de servizos sociais non sabían nada deste solicitude, xa que se o souperan sería tan fácil

como respostar que se ía contratar unha traballadora social e desa maneira votarían todos a favor nesa comisión. Indica a

Sra. López que si a Sra. Concelleira o sabía, e non o sabía o Sr. Alcalde, ela debería respostar xa que ese día foi vergoñento,

dende as respostas dadas ata a falta de respecto cara aos concelleiros, vergoña, indica a Sra. López, lle da cobrar os cartos

desa comisión polo que alí pasou.

Insiste a Sra. López en que non lle digan agora que sabían para que ía destinada a subvención o día da comisión porque a

Sra. Mantiñán estivo calada e o Sr. Alcalde só respostaba para gastos correntes. 

Continua dicindo a Sra. Pérez que no informe técnico advírtese dun claro incremento de poboación e demanda información

de servizos sociais por este motivo o seu grupo insiste na urxencia de que se contrate a unha traballadora social xa que o

ano pasado non se fixo, perdeuse esta subvención, espera o grupo popular e esixe que este ano fagan todo o contrario, que

se contrate xa. 

Manifesta a Sra. López que non pode continuar co que está pasando, perdéndose expedientes, hai moita xente que necesita

ser atendida e servizos sociais segue en precario se o queren ver ou non é cousa do equipo de goberno.

Resposta o Sr. Alcalde á Sra. Isabel dicindo que ten un informe de servizos sociais indicando que a Xunta de Galicia os

expedientes de dependencia que ían tramitar en 6 meses ainda están cos expedientes de 2023, o culpable é o concello

porque non ten asistencia á xente pero está ahí para ver o informe que lle pasan os servizos sociais.

Indica a Sra. López ao Sr. Alcalde que sempre está “botando balóns fora” 

Intervén o Sr. Alcalde para respostar que non vota balóns fora 

Manifesta a Sra. López que neste pleno se está falando dos servizos sociais do concello de Carral, seguen con moito retraso

non trámites, siguen perdéndose expedientes que non saen do concello de Carral para a Xunta, indica a Sra. Isabel que ela

está falando do que pasa neste Concello, que se pode mellorar na Xunta de Galicia, na Deputacion ou onde sexa, por

suposto pero o que agora mesmo do que estou falando é da precariedade que hai no departamento de servizos sociais do

concello de Carral.

Sen mais intervencións por unanimidade con 9 votos a favor (4 dos concelleiros/as do grupo municipal de

Alternativa dos Veciños), (3 dos concelleiros/as do grupo municipal do PP) e (1 voto da concelleira do grupo

mixto (PSdG-PSOE) e (1 voto do concelleiro non adscrito) o Pleno ratificou o seguinte ACORDO:

PRIMEIRO.- Participar no Plan provincial cooperación ás obras e servizos de competencia municipal  (Plan único de

concellos)  “POS + ADICIONAL 1/2025” da Deputación Provincial da Coruña para o financiamento de gastos sociais

extraordinarios, aceptar a totalidade das súas Bases, e solicitar a aplicación da achega provincial asignada aos gastos

sociais, segundo se indica a continuación:

Achega provincial preasignada do POS+ADICIONAL/2025           57.309,11€

 

GASTOS SOCIAIS
EXTRAORDINARIOS 2025

PREVISIÓN
DE GASTOS

2025

ESTIMACIÓN
DOUTROS
INGRESOS
PÚBLICOS

OU
PRIVADOS

ESTIMACIÓN
DO GASTO A
FINANCIAR

POLO
CONCELLO

IMPORTE
SOLICITADO

POS+ADICIONAL
2025

OUTROS
RECURSOS
PROPIOS

DO
CONCELLO

(A) (B) (C=A-B) (D) (E=C-D)

Gastos correntes 596.877,28 € 332.200,00 € 274.677,28 € 57.309,11 € 217.368,17 €

Investimentos: Tipoloxía i 0,00 € 0,00 € 0,00 € 0,00 € 0,00 €

Investimentos: Tipoloxía j 0,00 € 0,00 € 0,00 € 0,00 € 0,00 €

TOTAL GASTOS SOCIAIS
EXTRAORDINARIOS 2025

IMPORTES SOLICITADOS

I. Importe solicitado para gastos correntes 57.309,11 €

II. Importe solicitado para investimentos: Tipoloxía i 0,00€

III. Importe solicitado para investimentos: Tipoloxía j 0,00 €

TOTAL SOLICITADO POS+ADICIONAL 2025 (I+II+III) 57.309,11 €

SEGUNDO.- Comprometerse a facer constar a colaboración da Deputación da Coruña en toda a información (impresa,

informática ou audiovisual) que fagan das actividades ou investimentos subvencionados, así como, no seu caso, na súa

páxina web e/ou redes sociais.

TERCEIRO.- Facultar expresamente á Alcaldía para o todo o relacionado con tramitación e xestión do presente acordo e o

correspondente expediente.

Non habendo máis asuntos que tratar,o Sr. Alcalde-presidente levanta a sesión, sendo as 09 horas e 57 

minutos do expresado día. Autorízase a presente acta coa sinatura da presidenta e da secretaria, que dá fe.

Secretaría, REBECA VAZQUEZ VAZQUEZ

 Alcaldía, FRANCISCO JAVIER GESTAL 

POSE

